
Afghanistan'en 
a i z e b e r r i a k 

Estadu au ba danik ere pentsa dezakegu, aiñ gutxitan entzu-
ten dugu, aiñ gutxitan irakurtzen dugu egunerokoen orritan! Ala 
ere ba da, Asia'n dago Errusi, Persi t a Pakistan'ekin mugak ditua-
larik eta amairu bat milloi bizilagun ditualarik. Geienak musul-
manak ta oraindikan antziñako lege zaharrei lotuta bizi diranak. 
Orregatik ango erregeak indar aundia du, aundiegia ez baldin 
bada ere. 

Baiñan ba dirudi gaur egunean, errege orrek berak nai izanda. 
erregeak eta batez ere erregearen etxekoak gero ta geroago indar 
gutxiago izango dutela. 

Munduko arazoetan ez zuten zeregin aundirik Afghanistan'go 
agintari t a zuzendariak eta orregatik, azkar jokatuaz, munduko 
bi aundien artean, Errusi t a U. S. A.'ren artean, berdiñ egotea 
erabaki zuten. Orregatik kanpo etatik ez dute bildur aundirik e ta 
zer ikusi aundirik. Bakar bakarrik zertxobait aldameneko Pakis-
tanekin. 

Une ortan barruko gauzak zerbait konpontzen ta zuzentzen 
asteko garaia zala iruditu zitzaion erregeari t a orain dala eme-
zortzi illabete lehen ministro zan bere lengusu bat atzerrira bi-
dali zuan eta orain nazio guzti'ko Biltzarrari otsegin dio, azkene-
ko berrogei ur te tan bost aldiz bakarrik bildu dan Biltzarra. Erre-
geak biltzar oni mandatu ta eskubide aundiak eman dizkio ta 
batez ere errege etxeko iñortxoek ere politikan jokatzeko eskubi-
derik ez duala erabakitzeko esan dio. 

Nunbait errege familikoak ugari d i ra ta bai administrazioaren 
barruan bai politikaren barruan leku onenak bereganatzen dtuzte 
ta ikastoletatik ta Unibersidadetatik ateratzen ari diran gazte 
berriak zer egin jakin gabe gelditzen dira bere bizimodua bear 
bezela zuzentzeko. Eta orrek aize txarrak zekarzkin, orrelako kon-
dizioetan erreboluzioren bat ez baizan arritzekoa izango. 

Beti ikusi oi izan danez askotaz ere obea da garaia danean 
gogo onez eskatzen dana ematea, azkeneko momentuan beste erre-
mediorik ez dagola ta gogo txarrez eman bear izatea. 

